
	TEKS GEGURITAN	





PENGETAHUAN ( KAWRUH )

 (
Kompetensi Dasar : 
3.1 Memahami teks Geguritan
Indikator : 
1). Mendengarkan pembacaan teks Geguritan.
2). Mendiskusikan dan mengartikan kata-kata yang dianggap sulit dalam geguritan untuk   memperjelas konteks kalimat.
3). Menjawab dan mengajukan pertanyaan tentang isi geguritan.
4). Menuliskan isi /amanat geguritan.
5). Mengungkapkan isi/amanat geguritan secara tertulis.
)












Ringkesaning Materi
 (
Teks Geguritan
 iku iketaning basa kang awujud puisi, mula ana kang ngarani puisi Jawa gagrag anyar (modheren). Jumbuh karo jenenge kang wis modheren, aturan utawa paugerane geguritan iku ora padha karo puisi Jawa jaman biyen. Manawa puisi Jawa jaman biyen iku ditemtokake cacahe gatra, guru wilangan, guru lagu. Ing geguritan ora ana aturan kang gumathok.
)







Tembung geguritan asale saka tembung gurita, tembung gurita owah-owahan saka gerita. Tembung gerita linggane gita, tegese tembang utawa sair. Geguritan Jawa sakawit tinemu ing lagu-lagu dolanan, saiki mujudake wohing kasusastran puisi kang warna-warna wujud dhapukane (Subali Dinata, 1994:45).
Manut wujud lan isine, geguritan kaperang dadi loro, yaiku geguritan gagrag lawas utawa geguritan tradhisional lan geguritan gagrag anyar utawa geguritan modheren.

Geguritan gagrag lawas (geguritan tradhisional) duweni paugeran :
1. Cacahing gatra/larik saben sapada ora ajeg, nanging sathithike patang gatra.
2. Cacahing wanda/suku kata saben gatrane ajeg, adat saben ana wolung wanda.
3. Dhong-dhinging swara ing saben pungkasaning gatra nganggo purwakanthi guru swara.
4. Lumrahe diwiwiti nganggo tembung sun gegurit.
5. Geguritan gagrag lawas lumrahe isi piwulang, upamane bab tatakrama

Geguritan gagrag anyar utawa geguritan modheren duweni titikan :
1. Basane kalebu basa kang endah, nanging dudu basa padinan.
2. Tetembungane pilihan, ora mung waton nggunakake tembung.
3. Isine mentes.
4. Sajak pungkasan mardika/bebas.
5. Nganggo lelewaning basa utawa gaya bahasa

Nilik saka paugeran geguritan gagrag anyar katon luwih mardika. Pangripta kang miwiti nulis geguritan gagrag anyar yaiku R. Intoyo.
Purwakanthi
		Purwakanthi utawa aliterasi iku unen-unen utawa ukara kang runtut basa utawa sastrane. Purwakanthi kang runtut basane jenenge purwakanthi basa, yen sing runtut sastra sinebut purwakanthi sastra dene yen kang runtut swara iku purwakanthi swara . Purwakanthi bisa awujud ukara lumrah, bisa uga ngamot paribasan, saloka, utawa tembang. Purwakanthi bisa digolongake dadi telu, yaiku: Purwakanthi guru swara, Purwakanthi guru sastra lan Purwakanthi Lumaksita / basa.							
Purwakanthi Guru Swara
1. Aja dumèh menang, banjur tumindak sawenang-wenang
2.   Ana awan, ana pangan
3. Ana dina, ana upa
4. Ati karep, bandha cupet
5. Bareng wis makmur, lali marang sedulur
6. Becik ketitik, ala ketara
7. Gelem obah, mesthi mamah
Purwakanthi Guru Sastra
1. Aja dhemen memada samèng dumadi
2. Bobot, bibit, bèbèt
3. Janji jujur, jajahané mesthi makmur
4. Sing sapa salah sèlèh
5. Sing wèwèh bakal wuwuh
6. Sluman slumun slamet
7. Tata titi tentrem
Purwakanthi Lumaksita
1. Asung bekti, bektiné kawula marang Gusti
2. Bayem arda, ardané ngrasuk busana
3. Lungguh dhingklik, dhingkliké wong cilik-xilik
4. Nandang lara, laraning wong lara lapa
5. Pandhu suta, suta madyaning Pandhawa
6. Raja putra, putra dalemé Ngastina
7. Saking tresna, tresnané mung samudana


Langkah Pasinaon
A. Ayo ngrungokake lan nyemak  kancamu kang lagi maca Geguritan !
Geguritan Gagrag Lawas :

Sun Gegurit
Kaanan jaman saiki
Sipat pemudha-pemudhi
Srawunge saya ndadi
Raket wewekane sepi
Tan kadi duk jaman nguni
Srawung sarwa ngati-ati
Yen manut wasiteng kuna
Priya srawung lan wanita
Gampang ketaman panggodha
Nerak ing laku susila
Temah darbe jeneng ala
Wasanane tibeng papa

(Kapethik saka :  http://jawadw.blogspot.co.id/2014/01/kawruh-geguritan.html )

Geguritan Gagrag Anyar :

Donga

Gusti Allah ingkang maha wikan
Dalu punika
Sami kaliyan dalu-dalu sanesipun
Ketingal latu mangah-mangah
Lava pijar ing redi Merapi dumeler
Kados dene lepening latu
ngkang tansah mili tanpa kendhat

Ing pucuking redi
Kebak sela, wedhi, punapa dene toya
Sampun cepak badhe ngileni lepen sakiwa tengenipun
Ugi, wedhus gembel sawanci-wanci saged medal
Saengga badhe nggosongaken menapa kemawon ingkang keliwatan
Malah saged-saged ndumugekaken pralaya

Ananging, 
rinten dalu kula tansah mbegegeg ing mriki
saerenging redi
nyawiji kaliyan redi
boten lila menawi kedah ngungsi
awit sampun kados sedherek sinara wedi
namung panyuwun kula
mugi panjenengan paring keslametan
samangsa merapi nguntahaken isining bantala
amrih sedaya ingkang gesang wonten dhusun asri punika
pinaringan waluya jati
Amin

						(Pustaka Candra, No 7 Oktober  2014)

KETRAMPILAN ( KAPRIGELAN )
 (
Kompetensi Dasar : 
4.1 Menulis dan membaca geguritan
.
Indikator : 
Membaca pemahaman teks geguritan.
Mendiskusikan struktur geguritan.
Menulis geguritan.
Membaca indah geguritan yang ditulis.
)





Ringkesaning Materi :

Babagan kang abot saka geguritan, yakuwi: tema, pamilihe tembung utawa diksi, sarana retorika, lan amanat utawa pesen kanggo pepeling marang wong kang maca. Tema yaiku idhe baku utawa pikiran baku kang dadi dhasare geguritan iku. Diksi iku dudu mung pamilihe tembung kang dianggo ing geguritan iku, nanging uga perkara frasaologi lan gaya bahasa. Frasaologi nyakup perkara tembung-tembung ana ing tatanane. Dene gaya bahasa iku bagean saka diksi kang duwe nilai artistik. Gaya bahasa iku perkara kepriye nulis lan nggunakake tembung-tembung kanthi endah lan merkaraake cocok orane tembung, frasa, lan klausa kanggo nggambarake kaanan tartamtu. Dene sarana retorika yaiku alat kanggo ngungkapake kanga arep diandharake ana ing geguritan iku..
Geguritan akeh kang ngemot surasa luhur, kanthi mangkono bisa diarani sastra adiluhung. Ing ngelmu kasusastran Yunani, bab iki bisa nduweni fungsi dulce (kaendahan) lan fungsi utile (kagunan/paedah). Salah sawijining wohing kasusastran kasebut endah lan becik yen fungsi kekarone mau bisa nyawiji, yaiku endah yen diwaca lan migunani tumrap budi pekertining wong kang maca utawa ngrungokake.
Carane nulis geguritan yaiku : 
1. Ngeling-eling salah sijine pengalaman kang wis tau dialami
2.  Milih pengalaman kang wis tau dialami kasebut
3. Nemtokake pilihaning tembung kang trep karo geguritan kang arep digawe.
4. Wiwit nulis larik geguritan adhedhasar pilihaning tembung kang pas.
5. Nyunting geguritan kang wis ditulis mau utawa ditulis wong liya supaya dadi geguritan kang apik lan pas.
6. Anggone nulis kudu kanthi ati kang bombong, seneng lan ora wedi salah


Langkah Pasinaon

A. Ayo maca lan nyemak kanthi premati geguritan ing ngisor iki !






SEKOLAHKU KANG ASRI
[image: tanam pohon spegrinam]             

Nalika esuk isih sepi     
kumandhang ati jumangkahe sikil
nuju papan luru ilmu        
ing pamulangku                   

Ing papan kana isih sepi       
dakresiki kelas lan latar 
supaya resik lan asri  
sedhep dideleng mripat
daklakoni kanthi leganing ati

Sekolahku sung pratandha
lan uga sasmita
yaiku papan kanggo golek tandha
kanggo jumangkah ing dina sesuk
kang diantu-antu
jalaran bakal kebak pitakonan

Sekolahku
suwe aku dheku-dheku ing ngarepmu
nyadhong eseme guru
kang bakal medhar ngelmu
papan kene aweh piweling
supaya pinter nyawang kahanan
uga bisa pitakon
lan uga bisa wangsulan

Sekolahku...
ijo royo-royo.. adhem agawe tentrem.. 
resik..apik..endah..sumringah
adoh saka bebaya... tebih saka lelara
sinau, kaudi kanthi saestu..
amrih kasil apa kang diantu-antu..
gegayuhan iku wigati kancaku...
ayoo.. aja wegah yen kepengin ora susah..
reresik papan kanthi ikhlasing manah
supaya kabeh bagas waras ora lungkrah
tundhone urip kepenak gegayuhan kecandhak...

	**********************************



B. Ayo padha rembugan bab struktur geguritan kang wis kapacak ing dhuwur !
Kanggo pepeling, Unsur geguritan iki ana struktur fisik lan batin.
1. Struktur fisik nyakup : pamilihe tembung, imajinasi, lelewaning basa, purwakanthi.
2. Struktur batin : tema, swasana, nada, amanat
Coba gawenen klompok, banjur geguritan ing dhuwur analisisen  strukture !




[image: C:\Users\Compaq\Downloads\gunungan2.jpg][image: C:\Users\Compaq\Downloads\gunungan2.jpg]
Wulangan  6
SERAT WULANGREH PUPUH DURMA



PENGETAHUAN ( KAWRUH )

 (
Kompetensi Dasar : 
Memahami  teks  Piwul
ang Serat  Wulangreh Pupuh Durma
.
Indikator : 
Mendengarkan
 teks piwula
ng serat Wulangreh Pupuh Durma
Mendiskusikan dan me
ngartikan kata-kata yang dianggap sulit
Menjawab pertanyaan tentang  isi teks piwula
ng serat Wulangreh Pupuh Durma
Mengungkapkan secara tertulis tentang isi/amanat tembang serat Wulangreh pupuh Durma
.
)










Ringkesaning Materi
 (
Tembang Macapat
, kalebu peranganing kasusastran Jawa. Tembang macapat nduweni paugeran kang gumathok wujude yaiku : guru gatra, guru wilangan, lan guru lagu. Paugeran kasebut ora bisa diowahi. Tembang macapat lumrahe ngandhut piwulang, pitutur, utawa wewarah tumrap kabecikan lakuning panguripan. Tuladhane serat Wulangreh kang ngemot piwulang ngenani tata praja. Piwulang kasebut nganti saiki isih bisa dicakake dadi pandam pandom ndhapuk watak wantune para pangreh praja sumrambah marang sapa bae kang kepengin nduweni laku kang becik. Senajan serat piwulang kasebut wus tinulis atusan taun kepungkur.  
)







SERAT WULANGREH PUPUH DURMA
Yasa Dalem : Sri Susuhunan Paku Buwana IV

Serat Wulangreh yaiku salah sijine karya sastra Jawa anggitane Sri Susuhunan Paku Buwana IV. Serat iki kondhang banget ing masyarakat Jawa tempoe doeloe. Isine bab kabecikan kang bisa didadekake cekelan kanggo urip, kanthi basa kang prasaja saengga bisa dimangerteni.
Serat Wulangreh minangka karya sastra awujud tembang, kang cacahe ana 13 pupuh, yaiku: (1) Dhandhanggula (isi ajaran bab cara milih guru), (2) Kinanthi (isi ajaran bab cara srawung/milih kanca), (3) Gambuh (isi bab larangan nduweni watak adigang, adigung, adiguna), (4) Pangkur  (isi ajaran bab tatakrama, bedane apik lan ala sarta cara mawas bab wataking manungsa), (5) Maskumambang (isi bab carane nyembah), (6) Dudukwuluh (isi ajaran bab cara ngabdi marang raja), (7) Durma (isi ajaran bab cara ngendaleni hawa nafsu), (8) Wirangrong (isi ajaran bab ala lan becike perilaku), (9) Pocung (isine bab cara nyambung paseduluran lan mangerteni isi wacan), (10) Mijil (isi bab carane pasrah lan syukur), (11) Asmaradana (isi bab kepriye nindakake ajaran agama), (12) Sinom (isi bab dhasar-dhasaring perilaku) dan (13) Girisa (isi bab pesen serta pandonga Sang Pujangga).

Isi teks piwulang Serat  Wulangreh pupuh Durma
Tembang Durma kalebu salah sijine tembang kang ana ing serat Wulangreh cacahe ana 12 pada, isine yaiku bab cane ngendhaleni hawa lan nepsu, dadi wong aja gumedhe, angkuh, aja seneng nacad/maido wong liya lan nyalah-nyalahake marang wong liya.	


Langkah Pasinaon

A. Ayo ngrungokake lan njingglengi kanthi premati tembang Durma ana ing Serat Wulangreh kang ditembangake dening bapak/ibu guru utawa lumantar kaset rekaman banjur gatekna gancarane saben sapada ing ngisor iki !

Pada 1
Dipun sami ambanting ing badanira,
 nyudha dhahar lan guling, 
darapon sudaa, 
nepsu kang ngambra-ambra, 
rerema ing tyasireki, 
dadya sabarang,
 karyanira lestari.

Terjemahan bebas mawa basa Jawa :
	Latihen lan biasakna awakmu urip lan laku prihatin kanthi cara ngurangi mangan lan turu. Kabeh iku minangka srana kanggo ngurangi hawa nepsumu, yen perlu karo tafakur  lan ngeningake cipta nyedhak marang sing gawe urip. Kabeh iku bisa ndadekake kaleksanan gegayuhanmu.

Terjemahan bebas mawa basa Indonesia:
Biasakanlah melatih dirimu untuk prihatin dengan mengurangi makan dan tidur agar berkurang nafsu yang menggelora, heningkan hatimu hingga tercapai yang kau inginkan.
Pada 2
Ing pangrawuh lair batin aja mamang, 
yen sira wus udani, 
mring sariranira,
lamun ana kang Murba,
 masesa ing alam kabir
 dadi sabarang,
 pakaryanira ugi.

Terjemahan bebas mawa basa Jawa :
	Aja rangu-rangu marang pengetahuan lair lan batin amarga yen sliramu bisa mangerteni, kabeh bisa kasil. Percaya yen ing donya ikiana kang kuwasa lan nitahake urip yaiku Gusti Allah.

Terjemahan bebas mawa basa Indonesia:
Janganlah ragu terhadap pengetahuan lahir batin. Jika kau memahami bahwa dalam kehidupan ini ada yang berkuasa, mudah-mudahan keinginanmu terkabul
Pada 3
Bener luput ala becik lawan beja, 
cilaka mapan saking, 
ing badan priyangga, 
dudu saking wong liya, 
mulane den ngati-ati,
  sakeh durgama, 
  singgahana den eling.

Terjemahan bebas mawa basa Jawa :
	Ala, becik, bener, luput iku saka awakmu dhewe, dudu saka wong liya, mulane urip ikikudu ngati-ati saka sakabehing pitnah, godha marang sliramu. Kabeh iku kudu kosingkiri kanthi eling lan waspada.

Terjemahan bebas mawa basa Indonesia:
Benar salah, baik buruk, serta untung rugi, bukankah berasal dari dirimu sendiri? Bukan dari orang lain. oleh karena itu, hati-hatilah terhadap segala ancaman, hindari dan ingat

Pada 4
Apan ana sesiku telung prakara,
nanging gedhe pribadi, 
puniki lilira, 
yokang telung prakara,
poma ywa nggunggung sireki, 
sarta lan aja, 
nacat kepati pati.

Terjemahan bebas mawa basa Jawa :
	Ana telung perkara kang kudu kongerteni, yaiku siji aja gumedhe, sing angka loro aja maido marang liyan. Iku wigati kongerteni sajroning urip.

Terjemahan bebas mawa basa Indonesia:
Bukankah ada tiga perkara utama yang akan membesarkanmu? Ketiga perkara tersebut adalah jangan menyombongkan diri, jangan mecela


Pada 5
Lawan aja maoni sabarang karya,
sithik-sithik memaoni,
samubarang polah, 
tan kena wong kumlebat, 
ing masa mengko puniki,
apan wus lumrah, 
uga padha maoni.

Terjemahan bebas mawa basa Jawa :
Sing angka telu yaiku aja nyacad lan nyalah-nyalahake pagaweyane wong liya. Kabeh tumindake wong liya tansah dicacat, sarwa ora kebeneran, kabeh dianggep luput. Iku kabeh kagawa ing jaman kamardikan, kabeh wong oleh ngomong lan maido.

Terjemahan bebas mawa basa Indonesia:
Dan jangan mengritik hasil orang lain, sedikit-sedikit mengritik, segala tingkah orang lain dikritik. Memang zaman sekarang sudah lumrah orang mengritik.

Pada 6
Mung tindake dhewe datan winaonan,
ngrasa bener pribadi, 
sanadyan benera, 
yen tindake wong liya, 
pasti den arani sisip, 
iku wong ala, 
ngganggo bener pribadi.

Terjemahan bebas mawa basa Jawa :
	Panggawene dhewe ora dipaido amarga rumangsa bener lan pinter dhewe. Dene tumindak lan panggawene wong liya senajan bener diarani luput amarga kang dadi ukuran bener lan lupute mung awake dhewe.

Terjemahan bebas mawa basa Indonesia:
Hanya hasil karya sendiri yang tidak dikritik karena merasa paling benar. Meskipun benar, jika perbuatan orang lain pasti dikatakan salah. Hal itu salah karena kebenarannya menggunakan (ukuran) diri sendiri

Pada 7
Nora nana panggawe kang luwih gampang, 
kaya wong memamaoni, 
sira eling-eling, 
aja sugih waonan,
den sami salajeng budi, 
ingkang prayoga, 
sapa-sapa kang lali.

Terjemahan bebas mawa basa Jawa :
	Ora ana panggawe kang entheng kejaba maido wong liya, amarga maido iku gampang diucapake, nanging kudu kongerteni, aja kerep maido wong liya, prayogane tansah duweni pikiran kang becik.

Terjemahan bebas mawa basa Indonesia:
Tidak ada perbuatan yang lebih mudah daripada mengritik. Kau ingatlah, jangan terlalu sering mengritik, selalulah berpikir baik. 

Pada 8
Ingkang eling iku padha angilangna, 
marang sanak kanca kang lali, 
den nedya raharja, 
mangkono tindakira, 
yen tan nggugu liya uwis,
teka menenga, 
mung aja sok ngrasani.



Terjemahan bebas mawa basa Jawa :
	Sapa wonge kang lali, kudu dielingake ora malah disalahake. Kabeh sedulur, sanak lan krabat kudu bisa tumindak kaya mangkono. Tumindak iku perlu ditiru, nanging yen ora bisa niru lan nuladha luwih becik meneng.

Terjemahan bebas mawa basa Indonesia:
Dari yang ingat, maka ingatkan. Kepada sanak dan kerabat semoga bahagia. Begitu seharusnya tidakanmu, namun jika tidak diturut, maka diamlah, namun jangan membicarakan.

Pada 9
Nemu dosa gawanen sakpadha-padha,
dene wong ngalem ugi,
yen durung pratela,
ing temen becikira, 
aja age nggunggung kaki,
meneh tan nyata, 
dadi cirinireki.

Terjemahan bebas mawa basa Jawa :
	Yen asring ngomongake wong liya iku dosa, semono ua yen ngalem samubarang kang durung mesthi ana buktine iku malah ndadekake cilaka marang awakmu dhewe.

Terjemahan bebas mawa basa Indonesia:
Kau akan berdosa pada sesame. Begitupun jika kau memuji yang belum kaubuktikan kebenarannya, jangan terburu-buru memuji, Anakku. Karena  jika tidak terbukti malah akan menjadi celaan

Pada 10
Dene kang wus kaprah ing masa samangkya,
 yen ana den senengi, 
ing pangalemira, 
pan kongsi pandirangan,
 matane kongsi malirik, 
nadyan alaa, 
ginunggung becik ugi.

Terjemahan bebas mawa basa Jawa :
	Ing jaman saiki, wong kang disenengi terus dialem, diugung, disubya-subya, senajan sabenere wong iku tumindak ala. Kabeh diarani apik, ora ana cacade.

Terjemahan bebas mawa basa Indonesia:
Adapun yang sering terjadi pada zaman sekarang adalah jika ada orang yang disenanginya maka dipuji setinggi langit sampai matanya melotot, meskipun jelek tetapi tetap dikatakan baik.

Pada 11
Aja ngalem aja mada lamun bisa, 
yen uga masa mangkin
iya ing sabarang, 
yen nora sinenengan, 
den poyok kapati pati, 
nora prasaja, 
sabarang kang den pikir.

Terjemahan bebas mawa basa Jawa :
	Menawa bis dadi wong kang prasaja lan netral,ora seneng ngalem lan nyacad marang liyan. Nanging ing jaman saiki, sing ora disenengi dicacad entek-entekan, sing dipikir mung ndakwa sing ala.

Terjemahan bebas mawa basa Indonesia:
Kalau bisa, jangan memuji atau mencela. Namun kini, jika tidak disenangi maka akan dicela habis-habisan, yang dipikirkan pun bermacam-macam.


Pada 12
Ngandhut rukun becike ngarep kewala, 
ing wuri angarsani, 
ingkang ora-ora, 
kabeh kang rinasanan, 
ala becik den rasani, 
tan parah-parah, 
wirangronge gumanti.

Terjemahan bebas mawa basa Jawa :
	Aja lamis, ngalembana yen ana wonge, nanging dicacat enek-entekan yen ora ana wonge, malah kabeh wadine dicacat lan dibukak kabeh. Mangkono iku ora bener. Banjur nyandhak tembang sabanjure yaiku tembang Wirangrong.

Terjemahan bebas mawa basa Indonesia:
Pada awalnya berpura-pura baik, tetapi di belakang diomongkan yang bukan-bukan, pembicaraan pun berganti (wirangrong merupakan isyarat pergantian pola tembang beirkutnya, yaitu wirangrong)
				
(Kapethik saka : Serat Wulangreh anggitane Paku Buwana IV)



B. Ayo mangsuli pitakon-pitakon kang ana gegayutane karo tembang Durma ing Serat Wulangreh nganggo basa krama alus !
1.  Sinten ingkang nganggit Serat Wulangreh ?
2. Wonten pinten pupuh ingkang kaemot ing Serat Wulangreh?
3. Tembang Durma minangka salah satunggaling pupuh ing Serat Wulangreh menika cacahipun wonten pinten pada ?
4. Menapa watak lan ginanipun tembang Durma menika ?
5. Menapa isinipun pupuh Durma ing Serat Wulangreh ?
6. Menapa tegesipun tetembungan “rerema ing tyasireki” ?
7. Kados pundi paugeranipun tembang Durma menika ?
8. Nyuda dhahar lawan guling. Ukara tembang kasebut nggadhahi teges menapa ?
9. Kados pundi panyeratipun aksara Jawa  tetembungan “poma ywa ngguinggung sireki” ?
10. ? apnHnsisikutelu=p]kr. Kados pundi seratan latinipun ?
KETRAMPILAN ( KAPRIGELAN )
 (
Kompetensi Dasar : 
4
.1 Menulis syair tembang Durma.
Indikator : 
Membaca contoh tembang Durma Serat Wulangreh.
Mengidentifikasi dan mendiskusikan ciri-ciri tembang Durma
Menulis syair tembang Durma
.
)





Ringkesaning Materi :
Tembang Durma kalebu salah sijine tembang ing Serat Wulangreh iku kaiket ing paugeran pada, guru gatra, guru wilangan lan guru lagu.Titikane tembang macapat Durma kang kudu digatekake menawa para siswa arep nulis cakepan / syair yaiku, cacahe gatra/larik/baris saben sapada/ sabait iku  ana 7. 
Gatra 1 guru wilangan cacahe 12, guru lagune a 	(12 a)
Gatra 2 guru wilangan cacahe 7, guru lagune i		 ( 7 i )
Gatra 3  guru wilangan cacahe 6, guru lagune a		 ( 6 a )
Gatra 4 guru wilangan cacahe 7, guru lagune a		 ( 7 a )
Gatra 5 guru wilangan cacahe 8, guru lagune i		 ( 8 i )
Gatra 6  guru wilangan cacahe 5, guru lagune a		 ( 5 a )
Gatra 7 guru wilangan cacahe 7, guru lagune i 		 ( 7 i )
Kejaba titikan/paugeran kasebut, tembang macapat Durma duwe watak galak, sereng. Gunane yaiku kanggo menehi pitutur.

Langkah Pasinaon :
A. Ayo maca kanthi ditembangake bareng-bareng karo kanca sakelas cakepan tembang macapat Durma pethikan Serat Wulangreh ing ngisor iki !

Bener luput ala becik lawan beja, 
cilaka mapan saking, 
ing badan priyangga, 
dudu saking wong liya, 
mulane den ngati-ati,
sakeh dirgama, 
singgahana den eling.

Apan ana sesiku telung prakara,
nanging gedhe pribadi, 
puniki lilira, 
yokang telung prakara,
poma ywa nggunggung sireki, 
sarta lan aja, 
nacat kepati pati.


B. Sawise nembang bareng-bareng, ayo coba para siswa padha mangsuli pitakon-pitakon ing ngisor iki !
1. Tembang Durma ing dhuwur ana pirang pada ?
2. Kepriye guru gatra, guru wilangan lan guru lagune tembang Durma kasebut ?
3. Kasebutna piwulang luhur/amanat saka pethikan tembang Durma ing dhuwur !
4. Coba ukara iki kaserata nganggo aksara Jawa !
a. Bener luput ala becik lawan beja.
b. Apan ana sesiku telung prakara.
5. Apa tegese tembung-tembung ing ngisor iki ?
a. priyangga
b. durgama
c. apan
d. sesiku
e. poma

C. Ayo nggatekake tuladha tembang Durma kanthi tema “Lingkungan “ kang kapacak ing ngisor iki !

Ayo kanca gugur gunung bebarengan
aja ana kang mangkir
amrih kasembadan
tujuan pembangunan
pager apik dalan resik
latar gumelar
lan omah katon asri 

Coba saiki para siswa kanthi ndhapuk klompok 4-4 gawe cakepan utawa sair tembang macapat Durma kanthi tema “ Adiwiyata”, nganggo tembung-tembung kang umum lan prasaja/sederhana utawa nganggo basa padinan kaya tuladha tembang ing dhuwur !

....................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................

	Wulangan  7	
TEKS SESORAH / PIDATO






PENGETAHUAN ( KAWRUH )

 (
Kompetensi Dasar : 
Memahami  teks  Pidato
Indikator : 
Mengidentifikasi struktur pidato
Menjawab pertanyaan tentang isi pidato
Mengungkapkan isi wacana pidato secara tertulis.
.
)








Ringkesaning Materi :
 (
Sesorah utawa tanggap wacana (pidato)
 
ya
iku medharake gagasan kanthi lisan ing sangarepe wong akeh kanthi ancas utawa tujuan tartamtu. Ana sesorah kang tujuane kanggo ajak-ajak, nglipur, ngaturi kabar, sesuluh, panyaruwe (kritikan) lan liya-liyane. Carane maca sesorah bisa kanthi ca
ra maca naskah, apalan lan impro
visasi. 
)




Naskah sesorah iku miturut strukture ngemot telung (3) perangan, yaiku :
1. Pambuka (purwaka basa), kang mratelakake : 
a) Salam pambuka
b) Pakurmatan (nyebutake tamu kang padha rawuh)
c) Atur puji syukur
2. Isi (surasa basa), mratelakake bab-bab kang dadi wigatining sesorah
3. Panutup (wasana basa) :
a) dudutan (kesimpulan)
b) pangajap / pangarep-arep
c) panyuwunan pangapura
d)    salam panutup




Langkah Pasinaon

A. Ayo nyemak lan maca kanthi permati tuladha sesorah nganggo basa krama alus !

1) Pepisahan wakil saking kelas IX

Assalamu’alaikum wr.wb
Bapak Kusnianto, S.Pd. minangka pangarsaning pawiyatan ingkang satuhu kinurmatan,
Bapak Pengurus Komite  saha tamu undangan ingkang dhahat kinabekten,
Bapak ibu guru dalah karyawan karyawati ingkang kula bekteni ugi, saha
Para kanca siswa kelas IX, lan adik-adik kelas VII, VIII ingkang tansah  kula tresnani.

Minangka purwakaning atur,  sumangga sesarengan kula dherekaken ngaturaken puja-puji syukur wonten ngarsanipun Gusti Allah SWT ingkang sampun paring berkah karaharjan, kanikmatan,  saha kasarasan, saengga kita sadaya saged kempal wonten ing pahargyan pepisahan siang punika, kanthi wilujeng mboten wonten alangan satunggal punapa.
Kula minangka sesulihipun putra-putri kelas IX,  keparenga matur wonten ngarsa panjenengan sami.
Bapak saha ibu dwija sekaliyan, utaminpun bapak kepala sekolah,  wonten ing kalodhangan wekdal punika kula sakanca  ngaturaken agunging panuwun ingkang tanpa upami, awit saking sih katresnan,  sadangunipun tigang warsa, dipun gulawenthah kanthi manah  ingkang sabar, ikhlas, kebak raos tresna lan asih.  Ngantos karaosaken boten wonten bentenipun kaliyan bapak saha ibu ingkang nglairaken kula piyambak. Makaten kalawau saengga samangke saged ngrampungaken  pasinaon wonten ing pawiyatan madya punika.  Semanten agenging lelabetan kalawau,  pramila,  kula sakanca  tansah dedonga,  mugi-mugi sedaya lelabetanipun bapak ibu dwija  pikantuk ganjaran lan pepulih ingkang matikel-tikel saking Gusti Allah SWT.
Saestunipun awrat anggen kula badhe matur, amargi,  salebeting batin kepingin sanget tansah cecaketan kaliyan bapak saha ibu guru,  ngangsu kawruh ngantos dumugi salaminipun. Nanging temtu kemawon sadaya kalawau boten badhe kelampahan, jer kula sakanca, nggadhahi ayahan lan jejibahan ingkang langkung awrat, inggih punika ngudi kawruh wonten ing pawiyatan ingkang langkung inggil.  Pramila pudya pangastutinipun bapak saha ibu dwija kemawon ingkang tansah kula suwun, mugiya dados jimat ingkang tansah nyurung lan nuntun dhumateng lampah kula ngudi gegayuhan minangka sanguning gesang ing bebrayan agung.
Bapak ibu dwija dalah para rawuh ingkang tansah kinurmatan,
Kula sakanca, badhe nilaraken pawiyatan madya punika, pramila mbok bilih sadangunipun sesrawungan kathah tindak tanduk, suba sita ingkang kirang ing trapsila saha atur ingkang nguciwani lan kirang mranani, kula sakanca nyuwun agunging samodra pangaksami.  Mekaten ugi tumrap adik-adik kelas VII lan kelas VIII.
Dhumateng adik-adik kelas VII lan kelas VIII,  keparenga kula sakanca nyuwun pandonga supados  kalampahan sedaya idham-idhaman lan gegayuhan.  Ugi nyuwun supados adik-adik saestu sregep anggenipun sinau, mbangun miturut punapa ingkang dados dhawuhipun bapak lan ibu guru saha ngugemi sedaya ingkang dados pranatan ing pawiyatan madya menika saengga samangke adhik-adhik dados lare ingkang kasil lan migunani tumrap bangsa, negari lan agami. Amin..
Minangka pungkasaning atur, mbok bilih namung makaten anggen kula  matur dhumateng bapak  ibu dwija sarta adhik-adhik, sumrambahipun para rawuh sadaya. Menawi wonten klenta-klentu anggen kula  matur, saha kirang ing trapsila kula nyuwun agunging samodra pangaksami.

Matur nuwun.
Bilahi taufik wal hidayah, wassalamu’alaikum wr. wb.


2) Teks Pepisahan wakil saking kelas VII, VIII

Assalamu’alaikum wr.wb
Kasugengan saha karaharjan mugi tansah linuberaken dhumateng kita sedaya

Nuwun, Bapak Kepala Sekolah ingkang dahat kinabekten. Bapak, Ibu Guru, karyawan, saha para tamu ingkang kinurmatan. Sedherek kula siswa kelas IX ingkang kula tresnani.
	Kanthi rahmating Gusti ingkang Maha Agung, ing wekdal menika kita sedaya taksih pinaringan karaharjan saha kawilujengan. Satemah ing wanci menika kita saged makempal ing papan pahargyan menika kanthi kabingahan saha kawilujengan.
	Kula minangka wakil saking siswa kelas VII lan VIII ingkang sepisan ndherek bingah sarta mangayubagya dene kangmas lan mbakyu kula sampun kasil anggenipun ngangsu kawruh saha ngrampungaken kewajibanipun ing sekolah menika, lulus kathi biji ingkang maremaken. Sedaya kalawau damel gembiranipun para warga sekolah sarta tiyang sepuh.
	Kaping kalih, kula ngaturaken panuwun dhumateng sedherek kula kelas IX sampung paring pambiyantu, pitedah, saha wewarah ing babagan ilmu, ketrampilan, sarta kawasisan menapa kemawon dhumateng kula sakanca kanthi ikhlasing manah. Kula boten saged ngaturaken piwales menapa kemawon, namung ndherek memuji mugi amal kasaenan panjenengan sedaya pikantuk piwales saking Gusti Allah ingkang trep kaliyan kasaenan panjenengan wau.
	Boten kesupen, kula sakanca ugi ndherek ndedonga, mudi-mugi sedherek kula kelas IX saged katampi ing pawiyatan langkung inggil  ingkang dipunremeni. Tembenipun saged kasil kanthi sae, dados manungsa ingkang migunani agami, bangsa, lan negari.
	Minangka panutuping atur, kula sakanca nyuwun pangapunten menawi sadangunipun swarung kaliyan sedherek  kula kelas IX wonten atur sarta tindak-tanduk ingkang kirang ngremenaken utawi damel sakiting manah. Wasana cekap semanten menawi wonten klentu ing atur saha kirang ing trapsila kula nyuwun pangapunten.
						
Wassalamu’alaikum wr wb
				
(Kapethik saka : Gladhen Sesorah, kanthi kabesut saperlune)
		


3) Tuladha Teks Sesorah liyane (Wakil saka Guru)

Assalamualaikum Wr. Wb.
Nuwun,
Bapak Syukron Widagdo minangka Kepala Sekolah SMP Banyubiru, ingkang tansah winengku ing pakurmatan. Ibu Bapak Guru saha staf  Tata Usaha ingkang winengku ing karahayon.
Sarta anak-anakku kabeh, siswa kelas VII, VIII, lan IX sing daktresnani.
Ayo kita kabeh memuji ngaturake panuwun marang Gusti sing Maha Agung sing wis paring berkah marang kita kabeh saengga ing wektu iki kita bisa kumpul ing lapangan iki saperlu nganakake upacara kaya adat saben dina Senin tanpa ana rubeda apa bae.
Bocah-bocah sing daktresnani, ing kalodhangan iki Bu Palupi arep crita marang kowe kabeh, apa sing tau takdeleng durung suwe iki. Pirang wulan kepungkur ing Pemalang ana pentas aneka satwa sing manggon ing Sirandu. Wektu iku dipentasake maneka warna kewan kaya ta manuk kakaktua, lingsang, beruang madu, lan lumba-lumba. Kewan mau padha mamerake kepinteran werna-werna. Bisa jejogedan manut iringan musik, etung-etungan, pit-pitan, dodol-dodolan bakso lan liyane. Ndeleng tontonan mau atiku trenyuh banget, semono gedhene kuasane Gusti Allah saengga kewan-kewan mau bisa dilatih pinter tumindak kayadene manungsa. Apamaneh bareng tontonan mau wis rampung, para penonton padha genti-genten foto bareng karo lumba-lumba. Pancen lumba-lumba kuwi dikenal minangka kewan sing cerdas. Sawise aku mau ngungun ndeleng atraksine lumba-lumba sing apik banget mau, aku tambah eram amarga lumba-lumba mau kanthi sabar ngancani para penonton sing kepengin foto bareng. Kaya-kaya dheweke kepengin nyenengake penontone. 
Bocah-bocah sing daktresnani,  kuwi mau critaku nonton pentas aneka satwa sing nabet banget ing atiku minangka guru. Coba Cah, saupama kewan-kewan mau urip ing alam bebas, apa kira-kira bisa padha pinter kaya kuwi ? Ora ta ? Aku mbayangake, mesthi ora gampang tumrap para pawang lan pelatihe nggladhi kewan-kewan mau nganti bisa pinter lan trampil nindakake prentahe para pelatih lan bisa dadi tontonan sing apik banget. Apamaneh kewan-kewan mau ora bisa diajak komunikasi kaya manungsa. Mesthi mbutuhake wektu suwe lan kesabaran sing luwih-luwih. 
Bocah-bocah, sabenere tontonan mau mujudake piwulang kanggo kita kabeh, yen arep nggayuh apa bae kanthi hasil sing apik kudu sinau kanthi temen, sabar, lan tlaten. Manungsa iku salawase urip kudu tansah sinau. Nalika isih cilik, bapak lan ibu kanthi tlaten momong lan nuntun kita, kawit durung bisa mlaku nganti saiki wis padha pinter mlayu.  Ngajari wicara, kepriye kita bisa matur kanthi sopan, uga bab-bab liyane sing prasaja nanging wigati kanggo urip kita. Bareng wis sekolah bapak ibu guru  kanthi sabar mulangake kawruh. Sing sakawit kita ora bisa dadi bisa, sing ora ngerti dadi ngerti. Saliyane mulangake kawruh, bapak ibu guru uga menehi pitutur bab kabecikan lan budi pekerti, saengga para siswa bisa mbedakake endi sing ala lan becik. Kanthi mengkono siswa ora mung jembar kawruhe nanging  uga dadi  bocah sing becik bebudene. Mula para siswa, yen kowe diparingi piwulang lan pitutur saka bapak ibu guru, kabeh mau tampanen kanthi  seneng, sanajan angel lakonana kanthi sabar lan ikhlas. Mengko kowe sing bakal ngundhuh lan ngrasakake paedahe, sebab ilmu mau  bakal dadi sanguning uripmu kanggo ngadhepi sakabehing kahanan.
	Bocah-bocah sing taktresnani mula ayo kita bebarengan nindakake pakaryan sing utama, sing migunani kanggo  panguripan. Sinau kanthi temen supaya apa sing dadi gegayuhan kita bisa kasembadan. Ora ana tembung kasep lan tembung angel, sing ana mung tembung   ora gelem ngupaya. Muga-muga apa sing takomongake iki  mumpangati kanggo kowe kabeh. Tak kira cukup semene aturku iki manawa ana lupute aku njaluk pangapurane. Nuwun.
Wassalamu’alaikum Wr. Wb.

(Kapethik saka : Gladhen Sesorah, kanthi kabesut saperlune)


KETRAMPILAN ( KAPRIGELAN )
 (
Kompetensi Dasar : 
4
.3 Membuat dan menyampaikan pidato.
Indikator : 
Membaca contoh pidato.
Mengidentifikasi struktur pidato.
Menuliskan kerangka teks pidato.
Mengembangkan kerangka teks pidato menjadi naskah pidato
Menulis teks pidato.
Menyampaikan pidato.
.
)











Ringkesaning Materi
2. Sesorah utawa pidato iku wigati banget tumrap wong Jawa kanggo ana ing acara apa wae, luwih-luwih ing acara adat Jawa. 
3. Struktur sesorah iku dumadi saka : pambuka, isi lan panutup.
4. Cengkorongan sesorah : 
a) Pambuka		 : salam pambuka, atur pakurmatan, atur rasa syukur.
b) Surasa basa/isi	: ngandharake bab kang gegayutan karo tema sesorah
c) Panutup		: dudutan, panyuwunan pangapura, salam panutup	

5. Carane gawe tulisan sesorah :
a) Nemtokake tema / topik
b) Ngangen-angen isine
c) Maca buku-buku kanggo nyengkuyung isine sesorah
d) Gawe cengkorongan sesorah (pokok-pokok pidato)
e) Mekarake cengkorongan supaya dadi tulisan.
f) Nliti tulisan bokmenawa ana kekurangan (kurang mentes, kleru tulisane, kurang runtut, lsp.
6. Tata cara wong kang lagi nindakake sesorah :
a) Ngadeg jejeg kanthi kapitayan
b) Astane ngapurancang
c) Obahing awak kang prasaja
d) Polatane/pasuryane kang nyenengake
e) Bisa njumbuhake karo wektu, swasana, papan, lan adicara utawa tema sesorah
f) Swara ora kelirihen ananging uga ora keseron
g) Wiramaning swara kepenak dirungkake


Langkah Pasinaon
A. Ayo nyemak lan maca kanthi permati tuladha sesorah kanthi tema “Pengetan Dina Pendidikan Nasional” ing ngisor iki !

Assalamu’alaikum wrwb

Bapak Kepala sekolah ingkang  dahat kinurmatan.
Bapak, Ibu Guru ingkang satuhu luhuring budi.
Para kanca, siswa-siswi ingkang kula tresnani.

Sumangga langkung rumiyin kita ngaturaken puja-puji pudyastuti dhumateng Gusti Ingkang Maha Kuwaos ingkang kepareng paring rahmat lan hidayah-Ipun saengga kita sadaya saged kempal manunggal kanthi tentrem, bagas, waras, kebak ing kabagyan salebetipun pahargyan pengetan dinten Pendidikan ing siyang punika.

Kula minangka ketua OSIS kepareng badhe ngandharaken babagan wigatosipun pengetan dinten Pendidikan Nasional tumraping bangsa Indonesia mliginipun para mudha.

Pengetan dinten Pendidikan Nasional migunani sanget tumrap kula panjenengan sadaya. K.H Dewantara, pindhanipun sekar ingkang tansah mbabar angambar ganda arum ing bangsa Indonesia. Sampun kawentar ing saindhenging donya bilih panjenenganipun punika minangka pangarsa pendidikan wonten negara Indonesia
ing pengetan dinten Pendidikan Nasional punika sumangga kita  tansah ngemut-emut dhumateng jasanipun bapak Pendidikan Nasional inggih menika bapak KH. Dewantara, amargi jasa-jasa nipun kita sedaya saged ngangsu kawruh ing pawiyatan, mugi-mugi pendidikan wonten negara kita tansah majeng, lan saged ngrembaka, saged ngedalaken generasi mudha ingkang wasis, mumpuni lan murakabi linambaran bebuden ingkang luhur amrih kangge kamajenganing bangsa lan nagari kita Indonesia. Sampun cetha ing panggesangipun bangsa kathah siswa-ingkang saged tumut kiprah minangka wiramudha lan penerus bangsa. Ingkang makaten punika saestu saged damel mongkoging manah para para tetua utawi sesepuh.

Kanthi makaten punika sumangga para kadang, sami sageda nglajengaken gegayuhan tuwin lelabetanipun leluhur kita inggih KH Dewantara punika

Cekap semanten atur kula menawi wonten klentu ing atur saha kirang ing subasita, mugi sami kersa paring pangapunten tumrap sadaya kekirangan lan kelepatan kula.

Wassalamu’alaikum wrwb

	SANDIWARA TRADISIONAL JAWA	



PENGETAHUAN ( KAWRUH )

 (
Kompetensi Dasar : 
Memahami  sandiwara tradisional Jawa
Indikator : 
Menjawab pertanyaan tentang sandiwara
Mendeskripsikan tokoh/paraga dalam sandiwara
Mendeskripsikan latar dan alur cerita sandiwara tradisional Jawa secara tertulis.
)








Ringkesaning Materi :
 (
Sandiwara 
iku pitutur utawa piwulang kang diwenehake kanthi sinamar, tegese ora cetha lan langsung, dadi awake dhewe kudu nggoleki karepe pitutur mau. Sandiwara mujudake salah sijine seni pentas kang digandrungi nalika jaman penjajahan biyen. Sandiwara iku wujude pacelathon utawa omong-omongan antarane paraga siji lan sijine kang kudu dipentasake, kanthi nggatekake latar
 papan, kahanan/swasana, wektu miturut dalan crita ing sandiwara mau. Kejaba iku naskah utawa teks sandiwara uga beda karo teks pacelathon lumrah.
)









Sandiwara tradisional Jawa iku njupuk crita saka jaman biyen nalika isih wujud kerajaan-kerajaan. Ing Tanah Jawa  iki akeh banget  crita kang lumrah kanggo bahan crita sandiwara tradisional Jawa, tuladhane kayata : Damarwulan, Ajisaka, Rara Jonggrang, Jaka Tarub, Angling Darma, Timun Mas, Keyong Mas lan liya-liyane.
Sandiwara tradisinal Jawa iku lumrahe duweni amanat utawa pesen moral kang patut dituladhani. Pesen moral kasebut bisa dingerteni lumantar para paraga lan watake paraga kasebut, kejaba iku latar lan alur crita uga gedhe pengaruhe tumrap isine crita sandiwara. Latar crita lumrahe ing kraton, desa, pareden utawa pegunungan, kali alas, sawah, ngomah lan liya-liyane. Dene alur kang digunakake ing sandiwara tradisional Jawa yaiku : alur maju, mundur lan alur campuran.

Tetembungan wigati bab sandiwara:
1) Babak yaiku perangan saka crita sandiwara kanggo nggampangake nindakake alur, utawa dalane crita.
2) Adegan yaiku pakarti/kedadeyan kang ditindakake dening para paraga manut ayahan lan watak lakone.
3) Prolog yaiku tembung utawa bebukaning sandiwara kanggo miwiti crita sadurunge dipentasake kanthi wutuh. Lumrahe diaturake dening sutradara (dhalang).
4) Epilog yaiku tembung utawa panutuping sandiwara kang diandharake sadurunge pentas purna. Lumrahe diaturake dening sutradara (dhalang).
5) Monolog yaiku gunemane paraga ijen.
6) Dialog yaiku gunemane paraga siji marang paraga liyane. Saka guneman iki isining crita bisa dimengerteni. Dialog bisa bae dumadi saka paraga 2 utawa luwih. 
7) Mimik utawa ekspresi yaiku obah owahing praenan (polatan) kang ditindakake paraga kanggo nggambarake kahanan kang dialami manut alur critane.
8) Sutradara yaiku Sing tanggung jawab babagan pentas ing sandiwara. Kawiwitan saka milih paraga nganti tekan paripurnaning gebyagan (gebyagan-pentas).
9) Skenario yaiku Naskah sandhiwara kang wis ana pituduhe carane nglakonake/ maragakake
10) Improvisasi yaiku Samubarang kang katindaake kanthi spontan,susunan crita lan paragane tanpa persiapan



Langkah Pasinaon
A. Ayo wacanen bola-bali lan gatekna tuladha sandiwara tradisional Jawa  ing ngisor iki kanthi permati !

JAKA TARUB DADI DHUDHA


Dina Jemuah…
Swasana sore wis wiwit padhang. Udan sing maune gede banget... ya wis mandheg. Srengengene wis wiwit katon. Eh…ditambah ana pelangi methongol neng sisih kulon. Jarene wong akeh yen ana pelangi, iku pratandha arep ana widadari sing arep padha adus neng bumi. Ananging…bener orane ya mbuh ora ngerti.
Sangsaya suwe…bit…semribit krasa sumegrak gandane wewangian maneh. Ana apa ta ya? Swara kumrincing…krincing genah keprungu saka sisih kulon prenahe.
[bookmark: more-6]ADEGAN KE I
Byur…Byur…Byur…
	Widadari Abang
	:
	“Cihuy…Asik…bisa adus maneh. Tur banyune seger pisan. Wis seminggu ora adus, awake krasa pada pliket, lah jaan…pokoke segere pol …”

	Widadari Jambon
	:
	“ Pancen iya ,segere tenan. Nanging nek aku ya ora kaya sliramu. Panjenengan pancen dadi Widadari sing ora tau adus. Mbok saiki neng kayangan wis ana padusan umum. Ora ngerti ta jan…Katro Banget!!!

	Widadari Kuning
	:
	“ Ih…ya ampun… sapa kuwe sing arang-arang adus, ngisin-isina banget dadi widadari. Masa widadari arang-arang adus. Iki…conto aku ya…Saben dina ora tau telat Manycure Pedycure. Jan…ambune mbok wangi pisan kaya iki…”

	Widadari Ijo
	:
	“ Lha…ya wis. Perkara cilik aja dibahas. Aku bae sing pada kaya Abang jarang adus ya meneng bae kok…”

	Widadari Abang
	:
	“Dhuh…Ijo, dadi aku ana Kancane???Ha…ha…ha…Tos dhisik hayo…(tos..!!tos..!!tos..!!)

	Widadari Ijo
	:
	Tos…!!!”

	Widadari Kuning
	:
	” Ya…ampun…bab kaya ngono ya dibanggakna. Mbok ora apik hi..hi.. ngerti!! Oh…ya, ngomong-ngomong si Ungu, Biru, karo Nila lagi ana ngendi ya? kok kawit mau ora katon.”

	Widadari Jambon
	:
	Oh…kae wong telu. Ngene ya dakkandhani . Si Ungu mau wis ijin arep konser dhisik. Si Biru lagi masak kanggo baginda Raja. Terus Si Nila lagi mojok karo pacare. Iki mau wis dak jak malah ora gelem bae . Jare mbok kesetrum.”

	Widadari Abang
	:
	” Ya…iya lah. Angger dak jak ya mengko kesetrum.”

	Widadari Jambon
	:
	“ Huh…Oon banget sih. Maksude aku iki…Si Nila intine ora gelem melu mrene . Jare wis ana sing ngejak shoping.”

	Widadari Kuning
	:
	“ Ow…dadi kaya kuwe…”

	Neng Prapatan…
	
	

	ADEGAN KE II
	
	

	Jaka Tarub
	:
	” Le…le…le…”

	Jaka Tole
	:
	” Ana apa to…Aku ora budheg. Nyeluki bae. Aku wis krungu. Ana apa to sa’jane.”

	Jaka Tarub
	:
	” Iki lho…wetengku krasa lara banget, mules…mau esuk kakehen mangan sambel. Kancani beol neng kali ya.”

	Jaka Tole
	:
	Jan…wis gedhene samono, menyang kali wae njaluk dikancani. jirih temen.”

	Jaka Tarub
	:
	“ Lha, aja kaya ngono . Mung ngancani thok…Ayoo…”

	Jaka Tole
	
	“ Emoh aku. Ngancani panjenengan ana kali. Ngancani nek menyang kota, shoping, cuci mata apa kepiye. Malah ngancani menyang kali. Wegah aku.”

	Jaka Tarub
	:
	Oh…kaya kuwi ora gelem ngancani. Ya wis, mangsa borongo angger neng kali ana sing bening-bening, arep ora dak wenehi ngerti.”

	Bebuang neng kali…
	
	

	ADEGAN KE III
	
	

	Jaka Tarub
	:
	“ Adhuh lega.… tenan…..eh ning kaya ana sing seje ya, lha kok mambu wangi ana apa ya? Kayane ambune saka sisih kulon. Jajal dakcedhaki. Wualah-wuualah apa aku ora salah weruh, kae widadari lagi pada adus….ce…ce….ce….bening pisan kena kanggo cuci mataku, tombo ngantuk.!!!!!!!!! Oh ya aku duwe idhe cemerlang, dak jupuk salah siji slendhange, supaya ora bisa bali.

	Jaka Tarub njupuk slendhang warna jambon 

	ADEGAN KE IV
	
	

	Widadari Ijo
	:
	”Kanca-kanca hayo pada bali menyang kayangan, kayane aduse wis cukup, wis keset kabeh to….”

	Widadari Kuning
	:
	“ Aduh biyung, Aku isih kepengin siblon, sedela maneh ya Jo…..”

	Widadari Abang
	:
	“ Tapi kayane wis sore lho, menawa mengko didukani Sinuhun kepiye hayo…..?”

	Widadari Jambon
	:
	“ Ya wis hayo padha budhal…..” Eh…..Slendhangku neng ngendi ya? kok ora ana, ilang?”

	Widadari Kuning
	:
	“ Wadhuh….mau panjennegan wis deleh ing kono ta, dakgoleki maneh jajal?”

	Widadari Jambon
	:
	“ Wis kok ning ya ora ana, kepiye ya, mengko Aku ora Bisa bali kepriye biyunge-biyunge,……”

	WidadariAbang
	:
	“ Hayo cepetan wis sore , Aku, Ijo karo Kuning bali dihsik ya..”

	Widadari Jambon
	:
	“Lha aku Kepriye neng kene, masa aku ditinggal dhewekan? Emoh aku….aja…”

	Widadari Ijo
	:
	“ Ya wis . Trima bae nasib mu.”

	Widadari Kuning
	:
	“ Mbon,aku pada bali dhisik ya…I’m sorry Good By….Sorry dory Stroberi Ya….”

	Widadari  Jambon  pungkasane  ditinggal  dhewekan.  Ora  ana  sing gelem ngancani…………….dumadakan
………………………Jaka Tarub teka kaya dadi pahlawan bae….

	ADEGAN KE V
	
	

	Widadari Jambon
	:
	“ Hikk…hikss…hiks…slendhjangku neng endi ya…kepriye iki…ibuuu …bapaaaa….”

	Jaka Tarub
	:
	“ Eh…Cah ayu, kena apa nangis neng kono dhewekan. Wis gedhene samono masa nangis. Apa ora isin…”

	Widadari Jambon
	:
	“ Slendhangeku  ilang.”

	Jaka Tarub
	:
	“ lha kok slendhang bisa ilang …”

	Widadari Jambon
	:
	“ Hah!!!! Sapa kuwi sing takon. Kok ara ana wujude.”

	Jaka Tarub
	
	“ IKi aku neng kene. Delengen mburimu ya….”

	Widadari Jambon
	:
	“ Subhanalloh….!!! Sinten Panjenengan?? Lha kok dumadakan bisa neng kono.”

	Jaka Tarub
	:
	” Oh…panjenengan ora ngerti aku ta..? Ya wis, nyuwun tetepungan, Aku Jaka Tarub. Pemuda sing paling gantheng, paling joss ana ing desa iki, kaya kuwi. lha saiki giliranku sing nyuwun priksa. Cah ayu dhewekan asma panjenengan sinten? terus bisane ana ing kene kapriye critane.”

	Widadari Jambon
	
	” Dadi asma panjenengan Jaka Tarub. Anu sing asring nggawe tarub menawa ana manten ya…?”

	Jaka Tarub
	:
	” Sembarangan…iki Jaka Tarub, dudu tukang nggawe tarub.”

	Widadari Jambon
	:
	” Oh…kaya kuwi. Inggih sampun ,giliran kula. Kula menika Widadari Jambon. Asma kuncarane Nawang Sasi. Aku teka saka khayangan. ananging sing dadi prekara, saiki aku ora bisa bali khayangan. Sebabe slendhangku ilang.”

	Jaka Tarub
	:
	”Ow…dadi kaya kuwi critane. Melasi temen…Ya wis, saiki panjenengan melu karo aku bae ya.”

	Widadari Jambon
	:
	” ndherek wonten pundi.”

	Jaka Tarub
	:
	” Aja kakehen takon ya. Mung melu bae kok. Apa panjenengan gelem dak tinggal dhewekan neng kene. Hayo…gelem ora? Mbok adate menawa wayah bengi-bengi ana sing ngawe-awe.”

	Widadari Jambon
	:
	”Punapa mekaten..!!!ta inggih kula ajrih.”

	Jaka Tarub
	:
	” Ya wis, mangkane melu aku bae. Sing sareh wae.. ora bakal dak siya-siya.”

	Widadari Jambon
	:
	“ Inggih..!!!inggih sampun, samenika kula ndherek panjenengan. ananging menawi panjenengan dak siya dhateng kula,samangke badhe kula supatani…”

	Jaka Tarub
	:
	“ Iya iya…”

	Sawise kaya kuwi, Widadari Jambon pungkasane melu Jaka Tarub. bareng wis Suwe….................pungkasane 
Jaka Tarub  karo  Widadari  Jambon ngencengake tali silaturahmi kanthi jejodhowan lan diparingi putra lanang.

	ADEGAN KE VI
	
	

	Para Widadari sing maune pada bali khayangan padha teka maneh. Para Widadari Kuwi pikantuk dhawuh saka Maha Dewa supaya njupuk Nawang Sasi bali.

	Widadari Kuning
	:
	” Mbon…Kepriye kabare? Apik-apik bae ta? Suwe ora ketemu ya…”

	Widadari Jambon
	:
	”Eh…Abang,Ijo,Kuning. Aku apik-apik bae neng kene ko. Kapriye kabare kok sliramu kabeh padha. sehat kabeh to. Kabare Ingkang Sinuwun kepriye?

	Widadari Ijo
	:
	”Aku karo kanca-kanca ana ing kana ya padha kepenak kabeh.”

	Widadari Abang
	:
	”Aku karo kanca-kanca ana ing kana ya padha kepenak kabeh.”

	Widadari Abang
	:
	”Aku kok gumun karo sliramu, sa’jane panjenengan betah ing bumi, iku ana apa ta?”

	Widadari Jambon
	:
	”Ya, dak critakna ,Aku neng kene ketemu karo pria kanmg bagus rupane. Asmane Jaka Tarub. Panjenengane sing nulungi aku nalikame ditinggal panjenengan kabeh. Terus saiki aku wis digarwa karo mas Jaka Tarub, malah saiki aku wis duwe anak lanang siji. Ya gantenge ora kalah kaya bapake. Jenenge Jaka Tajam. Saka tembung ta sing ateges Tarub, Jam asale  Jambon. Piye apik ta!”

	Widadari Abang
	:
	”Ow…kaya kuwi critane.”

	Widadari Jambon
	:
	” Nah saiki aku arep takon,panjenengan rene iki arep padha ngapa?”

	Widadari Kuning
	:
	” Kaya mangkene critane .Aku,Ijo,karo Abang diutus Ingkang Sinuwun supaya njupuk panjengan kondur menyang khayangan. kanggo gapa urip ana kene. Ora kepenak ora. Isih begja urip ana khayangan, apa-apa ana.”

	Widadari Jambon
	:
	“ Ananging aku njaluk pangapura ya kanca-kanca. Aku ora bisa ndherek panjenengan. Sababe aku wis krasa betah neng bumi. Lha meneh kapiye nasibe anak bojoku. Aku isih kepengin neng kene.”

	Widadari Ijo
	:
	” Dadi aku ora bisa andum gawe teka mrene. Aja kaya ngono ta?”

	Widadari Jambon
	:
	“ Sepisan maneh aku njaluk pangapura ya. Aku tetep ora bisa.”

	Widadari Kuning
	:
	” Ya wis angger kaya kuwi karepmu. Ning aku kabeh isih pada tetep ngarepaken panjenengan kondur khayangan maneh. Aku ora arep meksa. Sing baku panjengan seneng aku ya melu seneng.”

	Widadari Jambon
	:
	” Matur nuwun ya…wis padha pengerten karo aku.”

	Widadari Abang
	:
	” Ya wis, ayo padha bali. Wis sore iki. Mendhung maneh. Mengko ana ing dalan kudanen kepriye.”

	Widadari Kuning
	:
	”Mbon,aku bali ya…Da…dah……”

	Para widadari kuwe tundhone bali menyang khayangan. Nanging Widadari Jambon tetep ora gelem bali.

	Neng Ngumah………..


	ADEGAN KE VII
	
	

	Jaka Tarub
	:
	” Yang ….Gawekna wedang kopi rene. Sore-sore kaya ngene iki, kayane enak tenan menawa medang kopi.”

	Widadari Jambon
	:
	” ya. Sabar.”

	Jaka Tarub
	:
	” Pancen menawa rejeki ora bakal lunga menyang endi-endi. Bisa entuk widadari sing ayu tenan apa ora josss ta. Menawa biyen ora dak jupuk slendhange, mbok menawa aku ora bisa urip seneng kaya iki. Nanging aja nganti Si Nawang ngerti. Menawa ngerti bisa mbilaheni. Bisa kabur bali menyang khayangan maneh.Mengko aku dadi duda. Sorry ya…”

	Widadari Jambon
	:
	” Pancen …kangmas, kajengipun saben sonten ngujuk kopi…kemawon. Punapa boten bosen nggih.”

	Jaka Tarub
	:
	” Ya ora kok. Wong sing nggawekna wae bojoku sing paling….ayu. Jan, ayu pisan pokoke .”

	Widadari Jambon
	:
	” Bapake kok senenge ngombal lho…mesthi wonten kajengipun.”

	Jaka Tarub
	:
	” Ngerti wae.”

	
	
	

	
	
	

	Widadari Jambon
	:
	” Oh nggih Pak. Berasipun sampun telas. Ngenjang adangipun kados pundi?”

	Jaka Tarub
	:
	“ Mbok ya beras sing wingi isih. Sedhela temen enteke.”

	Widadari Jambon
	:
	“ Taksih ujare sinten. Lha sampun bersih klimit kok.”

	Jaka Tarub
	:
	“ Oh ya,neng lumbung beras padangan sebelah kulon kae isih ana berase. Wingi ana kiriman beras saka kang Daplun.”

	Widadari Jambon
	:
	“ Jajal dak tilikane ya Pak.”

	Jaka Tarub
	:
	”Ya rana.”

	Ana ing lumbung beras kuwi, dumadakan Widadari Jambon nemu slendhang warna Jambon. Mirip kaya slendhange sing biyen ilang. Widadari Jambon curiga, apa Iya, Jaka Tarub sing njupuk slendhange. Widadari Jambon banjur nesu….banget

	ADEGAN KE VIII
	
	

	Widadari Jambon
	:
	“ Pak, kula badhe nyuwun pirsa. Penting sanget!!!Menika prekawis slendhang kula ingkang rumiyin ical sampun pinangih .Pak, kenging punapa slendhang kula wonten ing lumbung wadhah beras? Punapa panci bapak ingkang mendhet  slendhang kula rumiyin…???

	Jaka Tarub
	:
	”Hah…slendhang? Slendhang apa? Aku ora ngerti.”

	Widadari Jambon
	:
	“ Lho…aja suwala .Ngaku wae Pak. Kula rumaos  kuciwa  sanget kaliyan bapak. sampun kula  bela-belani boten kondur khayangan, eh pranyata ingkang mendhet slendhang kula rumiyin malah tiyang ingkang paling aku tresnani. Teganya….teganya….teganya…

	Jaka Tarub
	:
	” Pangapurane Yang…Aku bener-bener njaluk pangapura. Aku ora ngerti bakalan kaya iki tundhone.”

	Widadari Jambon
	:
	”Pak…kula kuciwa…kuciwa. Sedhih manah kula…” kula boten saged kados mekaten terus. kula rumaos dipunapusi. Kula kedah kesah dhateng papan menika. Pak, nyuwun tulung jaganen Jaka Tajam ingkang leres. kula titip nyuwun panjengan ngrumat. Aja ngangsi kurangen pangan.Sampun…cekap semanten kemawon …..

	Jaka Tarub
	:
	” Yang….aja lunga to…aja tinggalna aku dhewekan neng kene. Melasi Jaka Tajam. Masa aku dadi DHUDHA….. He…he…Hiks…hiks…


	Widadari Jambon pungkasane bali menyang khayangan. putra siji-sijine karo bojone ditinggal lunga dhewekan. Saben ana pelangi, Widadari Jambon ngintip kaanane putrane saka langit. Jaka Tarub banjur dadi DHUDHA……………………

	
TAMAT




(Kapetik saka : http://bandarnaskah.blogspot.co.id/2011/05/jaka-tarub-dadi-duda-drama-bahasa-jawa.html)

B. Sawise kowaca kanthi permati naskah sandiwara tradhisional Jawa ing dhuwur iku, ayo banjur  mangsuli pitakonan kanthi patitis nganggo basa krama !
1. Apa irah-irahan sandiwara tradhisional Jawa kasebut ?
2. Sapa paraga baku ana ing crita sandiwara kasebut ?
3. Aranana paraga protagonis ing sandiwara kasebut !
4. Sapa kang dadi paraga antagonis ing crita sandiwara kasebut ?
5. Pira cacahe widodari kang lagi adus ing kali miturut crita kasebut ?
6. Apa sebabe Nawangsasi ora bisa bali menyang kayangan ?
7. Ing ngendi setting papan/panggonan sajeroning prastawa ing adegan VIII ?
8. Kepriye alur / plot saka crita sandiwara kasebut ?
9. Ragam basa apa kang digunakake dening Nawangsasi nalika omong-omongan karo Jaka Tarub ?
10. Apa pitutur luhur / amanat kang bisa dijupuk saka crita sandiwara tradhisional kasebut ?

KETRAMPILAN ( KAPRIGELAN )
 (
Kompetensi Dasar : 
4
.2 Menulis dan memeragakan dialog drama disekolah.
Indikator : 
Menelaah contoh teks dialog drama di sekolah
Mengidentifikasi tokoh dan ragam bahasa yang digunakan dalam dialog
Membuat kerangka dialog
Mengembangkan kerangka dialog menjadi dialog sesuai dengan kesantunan berbahasa
Memeragakan dialog secara berkelompok
.
.
)












Ringkesaning Materi

Dialog utawa pacelathon yaiku pocapan utawa omong-omongan wong loro utawa luwih lan nduweni ancas/tujuan tartamtu. Dialog kasebut bisa awujud omong-omongan biasa lan uga bisa awujud pementasan drama. Pementasan drama iku kalebu kaprigelan psikomotorik.Bab kang dirembug sajeroning dialog iku maneka warna, kayata : prakara pendidikan, kenakalan remaja, karesikan lingkungan, lan liya-liyane.


Langkah Pasinaon

A. Ayo nyemak pethikan pacelathon (dialog) drama sekolah ing ngisor iki !

 Kekancan

................................................................................................................................................................................................................................
Bani, Ririn, Yayuk lan Tedy iku kanca sing wis padha kenal suwe nalika isih sekolah ana ing SD. Saiki dheweke kabeh wis pada sekolah ana ing SMP. 

Sawijining dina ing sekolah nalika lagi padha ngaso, Bani nakokake babagan kesiyapan kanca-kancane saperlu arep melu ulangan basa Jawa kanggo sesuk esuk. Saka ketelu kancane, jebulane Tedy ora sinau babar blas lan luwih milih ngentekake wektune kanggo dolanan Game. Sabanjure mangkene :
[image: Naskah Drama Bahasa Jawa Tentang Pendidikan]

Bani	 : Sesuk awake dhewe ana ulangan basa Jawa kowe wis padha siap durung? 
Ririn  	: Jelas uwis lah.. Aku wis sinau saka wingi kanggo jaga-jaga ngadhepi ulangan sesuk. 
Yayuk   	: Aku uga wis sinau kok. Ya..  Muga-muga  wae soale gampang ben bijiku oleh apik. Yen  kowe piye Ted? 
Tedy 	 :   Aku ora sinau. 
Bani 	 : Kok ora sinau Ted? Lha kowe ngapa bae nang ngomah? Dolanan PS mesthi? 
Tedy 	 : Iya sih.. Saben mbengi aku ngentekake wektu kanggo dolanan game. Urusan sinau aku ora nggagas.
Ririn  	: Wah.. Payah kowe Ted ! Mengko yen bijimu elek piye? 
Tedy	  : Ya ra piye-piye. Yen aku bisa ya tak garap, yen ora bisa ya arep kepriwe meneh. 
Yayuk    : Ted, kowe ora olih ngomong kaya kuwe. Tugase murid ki ya kudu gelem sinau, lan sinau kuwi dudu mung nalika  dhewek ana nang sekolahan, nanging nalika  ana ngomah awake dhewek uga kudu sinau, luwih-luwih maneh yen durung genah banget bab pelajaran kuwe. 

Bani    : Naah, bener  kuwe apa sing dikandhakake Yayuk. Kowe ora isin yen mengko bijimu elek? Wong inyong bae mesthi ngrasakna isin karo liyane yen mengko bijimu kuwi elek dhewek sakelas je.. 

Tedy    : Kowe sih padha isin ngapa? Wong sing bijine elek mbok inyong, dudu rika? 
Ririn   : Ya sanajan sing bijine elek kuwi kowe, ning awake dhewe kabeh kan ya kancamu cerak? Apa sing kokalami, becik utawa ala ya melu ngrasakna uga. 

Yayuk  : Iya, mulane kowe kudu sinau kaya awake dhewek iki Ted.. Uwislah, awake dhewe sih ora nglarang kowe arep dolanan, ning ya kowe kudu nduwe jadwal kanggo sinau neng ngomah. 

Tedy banjur rumangsa kanca-kancane kesebut jebulane padha nggatekake lan eman banget marang dhewekke, mula banjur ngrumangsani kaluputane. Tedy akhire ngujar menawa dheweke saperlu arep sinau kanthi sregep. 

Tedy  : Ya wislah, bokmenawa aku duwe luput  marang rika kabeh aku njaluk pangapurane.. Ok, saiki aku bakal nglakoni apa kang dadi  pituturmu kabeh, aku arep sinau sing sregep kaya kowe kabeh. 
Kanca-kanca Tedy : Nah, kuwi lagi Tedy. Apik tenan yen kowe wis eling, menawa pamulangan kuwi penting kanggo awake dhewe.
(Kapetik saking Buku Widya Adi Basa Jawi 3- Solo: Tiga Serangkai)

